
161.





Si non ve ’ncresce, a chella montagnella

Saglimmo, e s’abbiaje tutto cortese,

E da llà ’ncoppa a na campagua bella

Le fà calare pe na via carrese.

Anchiso llà facea na revistella

De li nepute suoje d’Aroiche ’mprese,

Ch’erano huommene llà, mà tutte chille,

A renascere haveano peccerille.






162.





E li fate de tutte strolacava,

E la vita, e le grolie, e la ventura:

Se vota, e vede Anea, che già calava

Pela costa de monte a la chianura.

E perchè assaje vecino se trovava

Lo canoscette all’arme, e a la feura!

’N cielo le braccia auzaje pe l’allegrezza,

E ne chianze porzì pe tennerezza.






163.





E auzaje la voce, o figlio nzoccarato,

Sì venuto a la fine, sì venuto?

E pe me te sì tanto arresecato,

Che ’nfì a casa ’mmardetta sì trasuto!

De parlare co tico a shiato a shiato,

Core mio bello, io me sentea speruto:

E pe lo gran golio che ne senteva,

S’era femmena prena, io m’abborteva.






164.





Sempe dicea ntrà me, poco nce resta,

E ne contava l’hora, e li monmente:

E non l’haggio sgarrata assè, ca chesta

E l’hora, ch’io tenea sempe a la mente.

Sano, e sarvo te veo, ne faccio festa,

Da tanta guaje de mare, e patemiente:

E che a Libia non te fosse fatto,

Io ne tremmava, quacche schiacco matto:

